
საქართველოს შოთა რუსთაველის თეატრისა და კინოს სახელმწიფო 

უნივერსიტეტი 

 

 

 

ERASMUS+ მობილობის პროგრამაში მონაწილეობის  

საკონკურო წესი 

 

დამტკიცებულია აკადემიური საბჭოს სხდომაზე 

08.12.2025, ოქმი #20 

 

1. შესავალი 

ERASMUS+  მობილობის პროგრამის ფარგლებში, კრედიტების დაგროვების მიზნით, 

საზღვარგარეთ სასწავლებლად წასვლა შეუძლია იმ სტუდენტს, რომელიც ირიცხება 

საქართველოს შოთა რუსთაველის თეატრისა და კინოს სახელმწიფო უნივერსიტეტში 

ბაკალავრიატის, მაგისტრატურისა და დოქტორანტურის საფეხურებზე და 

აკმაყოფილებს ამ პროგრამაში მონაწილეობისთვის დადგენილ მოთხოვნებს.  

2. მონაწილეობის პირობები: 

• სტუდენტს უნდა ჰქონდეს ინგლისური ენის მინიმუმ B2 დონეზე ფლობის 

დამადასტურებელი საერთაშორისო სერტიფიკატი (IELTS – 6.0; TOEFL – 78). 

სტუდენტი, რომელიც ვერ წარმოადგენს აღნიშნულ სერტიფიკატს, 

ვალდებულია ტესტირება გაიაროს უნივერსიტეტის სასწავლო პროცესის 

მართვის დეპარტამენტში ინგლისურ ენაში, B2 დონეზე; 

• მაღალი აკადემიური მოსწრება/მიმდინარე GPA მინიმუმ 2.5. 

3. ERASMUS+  მობილობის პროგრამაში მონაწილეობა 

3.1. პროგრამაში მონაწილეობის უფლება აქვთ: 

• ბაკალავრიატის II, III კურსის აქტიური სტატუსის მქონე სტუდენტებს ან IV კურსის 

პირველი სემესტრის აქტიური სტატუსის მქონე სტუდენტებს;  

• მაგისტრატურის II კურსის აქტიური სტატუსის მქონე სტუდენტებს; 

• დოქტორანტურის ნებისმიერი კურსის აქტიური სტატუსის მქონე სტუდენტებს.  

• აკადემიურ პერსონალს; 

• ადმინისტრაციულ პერსონალის. 

 

3.2. პროგრამაში მონაწილეობას ვერ მიიღებენ: 

• ბაკალავრიატის, მაგისტრატურისა და დოქტორანტურის საფეხურის 

სტუდენტები, რომლებიც არიან დამამთავრებელ სემესტრში. 

• სტუდენტები, რომლებსაც ნიშნების ფურცელში აქვთ “F” შეფასება; 

• სტუდენტები, რომლებსაც ერიცხებათ ფინანსური დავალიანება; 

• სტუდენტები, რომლებსაც მიღებული აქვთ Erasmus Mundus ან Erasmus+ გრანტი 

ანალოგიურ საფეხურზე.  

 

4. კონკურსში მონაწილეობის მისაღებად აქტიური სტატუსის მქონე სტუდენტმა უნდა 

წარმოადგინოს შემდეგი დოკუმენტები: 

 

• პირადობის მოწმობის/პასპორტის ასლი; 

• შევსებული განაცხადის ფორმა (ქართულ და ინგლისურ ენებზე); 

• CV; 

• უცხო ენის დამადასტურებელი საერთაშორისო სერთიფიკატი; 

• სასწავლო ბარათი (ნიშნების ფურცელი); 

• სამოტივაციო წერილი; 

• 1 სარეკომენდაციო წერილი საქართველოს შოთა რუსთაველის თეატრისა და კინოს 

სახელმწიფო უნივერსიტეტის პროფესორისგან.  

5. სტუდენტების შერჩევის პროცედურა: 

1. სტუდენტის მიერ წარმოდგენილ სააპლიკაციო დოკუმენტებს 

განიხილავს და შეარჩევს უნივერსიტეტის საკონკურსო 

კომისია, რომელშიც შევლენ ფაკულტეტების, ხარისხის 

სამსახურისა და საერთაშორისო ურთიერთობების სამსახურის 

წარმომადგენლები; 

2. საერთაშორისო ურთიერთობების სამსახური შერჩეული 

კანდიდატების დოკუმენტებს/ინფორმაციას მიაწოდებს მიმღებ 

უნივერსიტეტს; 

3. სტუდენტების საბოლოო შერჩევა მოხდება მიმღები უნივერსიტეტის მიერ; 

4. მიმღებ უნივერსიტეტს უფლება აქვს საკონკურსო კომისიის მიერ  

შერჩეულ სტუდენტს მოსთხოვოს დამატებით შიდა კონკურსში მონაწილეობის 

მიღება; 

5. კონკურსში უპირატესობა ენიჭება იმ სტუდენტს, რომელსაც აქვს: 

ა) მაღალი აკადემიური მოსწრება (GPA / საშუალო ქულა); 

ბ) ფლობს ინგლისური ენის საერთაშორისო სერთიფიკატს.  

 

6. აკადემიური/ადმინისტრაციული პერსონალი: 

1. პროგრამაში მონაწილეობის მიღების უფლება აქვს უნივერსიტეტში დასაქმებულ 

აკადემიურ პერსონალს, რომელსაც აქვს ინგლისურ ენაზე სალექციო კურსის 

წაკითხვის გამოცდილება ან უნივერსიტეტის აკადემიურ/ადმინისტრაციულ 

თანამდებობაზე მყოფ პერსონალს, რომელიც ფლობს ინგლისურ ენას.   

2. უნივერსიტეტის აკადემიურ/ადმინისტრაციულ პერსონალს შეუძლია 

მობილობით ისარგებლოს უცხოურ უნივერსიტეტში, ერთი კვირიდან მაქსიმუმ 3 

თვის განმავლობაში. 

3. მობილობის ხანგრძლივობა განისაზღვრება კონკრეტულ პარტნიორ 

უნივერსიტეტთან წინასწარი შეთანხმების საფუძველზე. 

4. გამონაკლის შემთხვევებს განიხილავს უნივერსიტეტის საკონკურსო კომისია,  

უნივერსიტეტის ადმინისტრაციის ხელმძღვანელის მონაწილეობით. 

7. კონკურსში მონაწილეობის მისაღებად საჭიროა შემდეგი დოკუმენტები: 

• პირადობის მოწმობის/პასპორტის ასლი; 

• შევსებული განაცხადის ფორმა (ქართულ და ინგლისურ ენებზე); 

• CV; 

• სამოტივაციო წერილი; 

• 1 სარეკომენდაციო წერილი ფაკულტეტიდან. 

 

შერჩევის პროცედურა: 

1. წარმოდგენილ სააპლიკაციო დოკუმენტებს განიხილავს და შეარჩევს 

უნივერსიტეტის საკონკურსო კომისია, რომელშიც შევლენ ფაკულტეტების, 

ხარისხის სამსახურისა და საერთაშორისო ურთიერთობების სამსახურის 

წარმომადგენლები; 

2. საერთაშორისო ურთიერთობების სამსახური შერჩეული 

კანდიდატების დოკუმენტებს/ინფორმაციას მიაწოდებს მიმღებ 

უნივერსიტეტს; 

3. აკადმიური პერსონალის საბოლოო შერჩევა მოხდება მიმღები უნივერსიტეტის 

მიერ. 

 

შენიშვნა: სამოტივაციო წერილში აპლიკანტმა უნდა წარმოადგინოს აკადემიური და სასწავლო 

გამოცდილება (სტუდენტის შემთხვევაში), აკადემიური და სამუშაო გამოცდილება 

(პერსონალის შემთხვევაში), ინფორმაცია საუნივერსიტეტო ღონისძიებებში, პროექტებში 

მონაწილეობის შესახებ, მათ შორის იმ აქტივობების, სადაც მონაწილეობდა როგორც 

უნივერსიტეტის წარმომადგენელი; მობილობაში მონაწილეობის მოტივაცია, მობილობის 

მიზნების და მოსალოდინებელი შედეგების აღწერა, მათ შორის - როგორ შეუწყობს Erasmus+ 

მობილობა აპლიკანტის აკადემიურ, პროფესიულ ან პიროვნულ განვითარებას. 

 

დოკუმენტის დანართები: 

დანართი 1 - განაცხადის ფორმა (ქართულ ენაზე); 

დანართი 2 - განაცხადის ფორმა (ინგლისურ ენაზე); 

დანართი 3 - შეფასების კრიტერიუმები და ფორმულარი. 

 

 


